     Максат.Укучыларга хәрби-патриотик тәрбия бирү,аларның Бөек Ватан сугышы ,батырлыклары турында белемнәрен барлау.

    Җиһазлау.Викторина сораулары , сугыш чорын гәүдәләндерелгән рәсемнәр , плакатлар,музей материаллары

                                                          Дәрес барышы

Укытучы.Исәнмесез, укучылар .

     Бәйрәмнәрнең иң олысы , иң кадерлесе – Җиңү бәйрәме.Күп корбаннар хакына , зур югалтулар бәрабәренә яуланган Җиңү ул . Әлеге сугышта 27 млн кеше гомере барәбәренә бирелгән Җиңү ул.

1118 көн буе көтеп алган шатлык ул .

     Укучылар , Бөек Җиңүгә ирешелгән адымнар буенча викторина сораулары тәкъдим итәм.
1. Беөк Ватан сугышының төгәл датасын әйтергә .

2. Бөек Ватан сугышындагы төп фронтлар 

3. Сугыш елларында партизаннар хәрәкәтенең роле

4. Сугыш елларында тыл хезмәтенең роле

5. Советлар Союзы Геройларыннан кемнәрне беләсез ?

     ( экранда  сугыш  эпизодлары )

       Бөек Җиңүгә өлеш кертүдә якташларыбызның да роле зур.Авылыбыздан 166 кеше фронтка китеп , 79-сы  яу кырларында мәңгелеккә ятып калалар . Өч бертуган Гомәровлар (Бари ,Әхәт ,Габделхаклар ) һәлак булдылар .Исән-сау кайтучыларның  бүген 5-се безнең арада .Бүген аларны 

Кунакка дәштек .

           ( Ветераннар сугыш еллары искә төшерәләр )

Укытучы.Районыбыздан фронтка китеп, Советлар Союзы Герое дигән олуг дәрәҗә алып исемнәре

Ватанга кайтучылар да бар.Менә алар : Конев Иван Никитович , Ларионов Семен  Архипович, 

Габдрахманов Бари Галиеевич , Курасанов Петр Семенович .

           ( Геройлар төшкән фотоларны карыйлар )

Укытучы. Габдрахманов Бари Гали улы 1912- елның 25- маенда Кармыш авылында туган . 1941-

Елның сентябрендә Совет Армиясендә , ә октябрьдән Бөек Ватан сугышы фронтында . 2-нче Украина фронтынның  5-гвардия армиясенә кергән  95-нче гвардия дивизиясенең 233- нче гвардия

Артиллерия полы туп  төзүчесе  гвардия  кече сержанты Габдрахманов 1944 елның 15-январенда Кировоград өлкәсенең Грузское авылы тирәсендә барган сугышта , дошманның контрһөҗүмен кире кайтарган вакытта , 1 танк . 2 штурм тубын яндырган һәм 2 пулемет ны юк иткән . Коручы 

Сугышчы белән бергәләп , икәү генә калган хәлдә , соңгы снарядка дошманны утка тоткан , аннары  автоматтан атып фашистларны кыруын дәвам иткән .Сугышта авыр яраланып , 1944 – елның  23- январенда үлгән . Советлар Союзы Герое исеме 1944 – елның 13- сентябрендә бирелгән

Ленин , Кызыл Йолдыз , 3- Дәрәҗә Дан ордены , медальләр белән бүләкләнә .

        Кировоград шәһәрендә җирләнгән . 

         ( Укучыларга музейда сакланучы немец автоматы , баклашка , солдат сумкасын күрсәтәбез )

   Дәрескә йомгак ясап , шагыйрь сүзләре белән тәмамлыйсым килә .

                                 Вакытлар үтүгә сәрелеп ,

                                 Сүнәләр иң якты балкышлар.

                                 Сүнмиләр , яктылык сибәләр

                                  Көрәштә кабынган язмышлар .  
